
6 Junie 2008


Help asseblief!!
>  Met die vlugtelingkrisis word 'n aantal mense in ons gebied ook intens geraak.  Hulp deur vrywilligers om persoonlik te kom help, asook hulp met voorrade van kos en klere is dringend nodig.
>  In die middestad is die kontakpersoon, dr Marinda van Niekerk van PEN (marinda@pen.org.za / 083 268 9474 / www.pen.org.za)
>  By die Akasia vlugtelingkamp is die kontakpersoon, Monica van die Tshwane Metroraad se Disaster Management Centre (079 582 3772) of Florandia se kerkkantoor (012-546 5071).

 

1.  Sinodesitting 2-4 September 2008 te Weesgerus
Kliek hier vir die praktiese reëlings asook 'n geloofsbrief. 
> Onthou die sperdatum vir  geloofsbriewe is 2 Julie!!.   Baie dankie aan die gemeentes wat reeds hulle geloofsbriewe aan ons deurgestuur het.  Onthou ons wil baie graag van elke afgevaardigde sy/haar noemnaam, selfoonnommer en e-posadres ook hê. 
>  Fotos asseblief!  Ons wil graag 'n foto (digitaal) van elke afgevaardigde hê.  Dit moet 'n mooi gesigfoto wees (met klem op die gesig, nie noodwendig op die mooi nie - iets soos 'n paspoortfoto).  Identifiseer net asseblief baie mooi wie is wie - anders gaan ons dalk baie pret hê.  As jy nie vir ons 'n foto stuur nie, sal ons maar gebruik wat ons het... (Aaah!  Dis pret om die fotos te sien wat inkom.  Party is so goed dat ons dit dalk kan verkoop ten bate van die sinode se vergaderingskoste.  En vir die wat vra waarvoor ons die fotos soek - dit sal op 2 September geopenbaar word!)


2.  Finansiële bystand na konferensie beskikbaar
Die Diensraad: Getuienis se Taakspan vir Middestede en Informele Areas bied finansiële bystand aan leraars en ander werkers wat in gemarginaliseerde areas (bv. middestede en informele nedersettings) bedien om die Institute for Urban Ministry se Konsultasie vanaf 9 - 11 Julie te Pretoria by te woon.  U kan ds Francois Smit kontak indien u belangstel.  

Epos: franco@pen.org.za
Telnr. 012-323 6688

Besoek asb die volgende skakel vir meer inligting oor die konferensie: http://www.ium.org.za/consultation.htm


3.  Missionêre gesprek
Daar is tans verskillende gesprekke en prosesse aan die gang met die fokus op missionêre bediening. Uit gesprekke blyk dit dat ons dieselfde begrippe gebruik maar ons vul dit met verskillende inhoude. Diensraad Gemeente Ontwikkeling gaan 5 geleenthede reël waar ons oor hierdie tema gaan gesels en ek hoop jy kan by een van hierdie geleenthede inskakel. (Hierdie gesprek vorm deel van die groter gesprek waar ons wil voortgaan om ‘n kultuur van openheid en deursigtigheid te vestig en om die teologiese debat te stimuleer.)

Tema: Missionêre gemeentes en/in ’n Missionêre sinode – hoe ver is ons al op hierdie pad? 

*  Makro gemeente asook 3-man-gemeentes en meer:    24 Julie: Magalieskruin, 09:00 - 13:00

*  1-Man-gemeentes  asook 2-man-gemeentes:  31 Julie: Jakaranda, 09:00 -13:00

*  Studente gemeentes:   7 Augustus: Universiteitsoord,  09:00 -13:00

*  Middestad gemeentes:  14 Augustus: Kameeldrif, 0900-1300

*  Oop-uitnodigingsgeleentheid aan almal wat nie vorige geleenthede kon bywoon nie:   21 Augustus: Kameeldrif, 09:00 -13:00

Navrae:  Willem Pretorius [012-808 1421 / 083 560 6668
4.  Vrouebelange 
>>  Predikantsvroue-bederf-dag:  2 Augustus om 09:30 vir 10:00 by NG Overkruin. Kom geniet 'n heerlike oggend saam met Nataniël!  Tema: 'n Lewe van wonders... die kuns van feesvier in 'n gebroke wêreld.  Bevestig asb of jy saam met ons gaan kuier:  skakel Hermien Swart  by 012-440 6525  - Sluitingsdatum: 25 Julie 2008  Toegang: GRATIS...  GRATIS !!
>>  Lente Ekspo 2008:  18 Oktober om 08:30-13:00 by NG Overkruin. Spreker ds Johann Symington.  Tema: God se Gees herstel / vernuwe / verras.


5.  Spiritualiteitsretreat : "Bevryding"
As jy op soek is na - meer diepte in jou geestelike lewe, 'n egte en eerlike ervaring van God se teenwoordigheid, hulp om jou stiltetyd weer sinvol in te rig, nuwe stimulering vir jou bediening en metodes wat jou kan help om lidmate te leer bid - dan is hierdie retreat net vir jou!!  Die Retreat word gelei deur dr Willem Nicol en word gehou op 27-29 Oktober 2008 by die Good Shepherd Retreat Centre.  Wie kan gaan:  Enige persoon.  Koste:  R540.00 p/p (alles ingesluit, behalwe vervoer).  Besprekings:  Kontak Hermien Swart by 012-440 6525 / hermien@noordsin.co.za  LW skryf nou in aangesien daar 'n bepekte aantal kamers is! 


6.  Graad 8 en 9 Survivorkamp:  23-26 Junie 08
'n Kamp spesiaal vir alle graad 8's en 9's by Badseloop. Vir die inskrywingsvorm, besoek w.vanbeek@azx.co.zahttp://www.ngk-ntvl.com/Survivorkampinskr%20%20Junie%2008.doc

 HYPERLINK "http://www.ngk-ntvl.com/belangrike_inligting_-_jeug.htm" 


 HYPERLINK "http://www.ngk-ntvl.co.za/"  of skakel die kampleier: Wynand van Beek by 015-291 9160 / 015-296 1522 / 083 265 1118  of epos hom by .
 
 

7.  Skoolverwisselingskamp - alle graad 7 leerlinge
Noordelike Sinode hou 'n skoolverwisselingskamp gedurende 7-11 Julie 2008 op Badseloop vir alle graad 7 leerlinge wat volgende jaar hoërskool toe gaan. Die kamp het jaarlike baie goeie terugvoer van graad 7's wat beter voorberei vir die hoërskool terugkom, en ook 'n verdieping in hulle geloofslewe ervaar.
Koste:  R490.00 per persoon [Sluitingsdatum vir inskrywings = 25 Junie 2008]
Navrae en inskrywing:
- Kontak Marlene Muller by 012-808 0305  of info@kameeldrif.ng.org.za
- Kontak die kampleier, Cobus van Wyngaard, by 084 600 0728 of cobus.w@gmail.com


8.  CMR Nuus
CMR Noord is uiteindelik nou ook deel van die wêreld wye web (www)!  Besoek asseblief ons webwerf [www.cmrn.co.za] en gee komentaar (positief of negatief).  Voorstelle sal waardeer word.  Lekker lees!


9.  Vosstraat-nuus
Dankie aan almal wat ons so getrou ondersteun en help met allerlei. Ons kon komberse uitgee vir elke kind en die haweloses het elkeen 2 kon kry omdat ons ‘n ekstra skenking van Impact Radio ontvang het. Ons het ook ‘n finansiële donasie van iemand wat anoniem wil bly ontvang, sodat ons volgende week vir elke geregistreerde hawelose ‘n warm baadjie en ‘n paar tekkies sal kan gee. Dit was ons grootste bekommernis en ons is baie dankbaar vir hierdie uitkoms. Miskien is dit ‘n stille getuienis dat ons Vader WEET wat ons nodig het en dat Hy sal voorsien!  Dis mos Sy kinders en ons moet net doen wat ons kan.

Eugenie Bergh van Quaggapoort NG Kerk het saam met haar susters vir ons crèche ‘n klompie gebreide hoedjies en lekkergoedpakkies gekenk. Gister het ons besoek ontvang van Marie de Wet en haar groep Bybelstudie vriendinne van Valhalla NG Kerk. Hulle het die tekorte aan hoedjies kom aanvul en sommer  al die hoedjies gelyktydig vir die kinders kom opsit en die lekkers uitgedeel. Dit lyk soos ‘n blomtuin as mens oor al die kinders se koppe kyk en die glimlaggies strek byna rondom die gesiggies….

Dan het ons nog goeie nuus! Ons het nou one eie CMR webwerf! Julle sal CMR Vosstraat dus kry by www.cmrn.co.za.  Sê asseblief vir al julle vriende daarvan, want ons almal wat met “welsyn” werk het baie ondersteuning nodig. Ons ou landjie kry swaar, alles voel deurmekaar, mense val mekaar aan en dus moet ons nou kophou en aanhou. Ons is bedag op moontlike xenofobiese aanvalle en was in gesprek met al ons haweloses om hulle te gewaarsku om nie betrokke te raak by enige aanvalle op immigrante nie. Die haweloses vertrou ons oordeel en bied goeie samewerking. Die SAPD en Chubb ondersteun ons hierin. Al wat ons dus versoek is dat julle daagliks vir ons almal se veiligheid sal bid.  Navrae:  Miemie Siebert, 012-343 1707 / vos1@cmrn.co.za.
 

 

10.  Winterskool vir aanbidding en musiek - aangebied deur die ADGO Projekspan vir Musiek
AANDAG:  *  Die Kerkraad se Eredienskommissie  *  Die Gemeente se Musiekbe​dienings​groep  *  Die leraar(s), orrelis en/of begeleidingsgroep  *  Die Kerkraad

Tye en omstandighede waarbinne ons lewe het die afgelope dekades drastiese verander.  Daarmee saam het lidmate se persoonlike omstandighede en hulle geestelike behoeftes ook onmiskenbaar verander.  Ook ten opsigte van ons eredienste het lidmate deesdae ander behoeftes as 10 en 20 jaar gelede en die kerk moet hiermee rekening hou. Die veranderde behoeftes van lidmate vandag, eis ook dat ons weer sal moet kyk na die sinvolheid van ’n belangrike saak soos aanbidding in ons eredienste en veral ook na die rol wat sang en musiek daarin speel.  Hoe lyk ons sang en musiek in eredienste?
 

>>  Die ADGO se Projekspan vir Musiek wil dan met groot opgewondenheid vir u die inligting deurgee van ‘n tweedaagse Winterskool vir Aanbidding en Musiek wat op 8 en 9 Augustus in Potchefstroom aangebied sal word.  Ons heg onder "Bylae" hieronder,  al die nodige inligting van die Winterskool aan.  Die inskrywingsvorms is beskikbaar by Ester Steyn (esters@ngkerk.org.za)  of Kotie Wright (kotiew@ngkerk.org.za),  tel 012-342 0092.

>>  Predikante kan gerus daarop let dat hierdie Winterskool geakkrediteer is by die VBO Forum en dat u met u bywoning VBO punte sal verdien.
 

 

11.   13th Floor : voorheen C-Kruis

13th FLOOR is in 1995 gestig as C-Kruis, en is tans ‘n internasionale uitvoerende kunste organisasie wat die Evangelie van Jesus Christus verkondig.  Dit word gedoen deur met behulp van die kunste in tieners se lewens ‘n impak te maak en deur Bybelse waarhede op ‘n relevante manier te leer met visuele media en musiek.  Twee spanne van 45 studente toer jaarliks deur Suider-Afrika vanaf Mei tot Oktober.  Ten einde ons droom: jongmense wat regte lewenskeuses maak te realiseer, werk ons saam met plaaslike gemeentes en skole. 
Met dié dat C-Kruis wệreldwyd takke plant in die VSA/VK/Europa sowel as ander Afrika lande, het dit nodig geword dat ons bediening geken word onder een naam regoor die wêreld. 

Die naam ‘C-Kruis’ het ons bediening gedra vir 12 jaar.  Meeste Suid Afrikaners ken die musiekterm ‘C-Kruis’.  Jare gelede het ons die naam gekies omdat ons ‘n bediening op die been gebring het wat die kunste en die Kruis bymekaar bring.  Oor die jare het ons filosofie verder ontwikkel en die bediening gegroei tot een wat nie net die kunste in bediening gebruik nie, maar wat mense doelbewus uitdaag om hulle perspektief te verander van hoé die kunste in die bediening kan gebruik word.  

Daar bestaan geweldig baie bygelowe rondom die nommer 13.  Hierdie bediening wil beweeg op terreine waar ander bang is om te gaan.  Om selfs na daardie twyfelagtige plekke te gaan om sodoende effektief te kan integreer in die wêreld.  Om na die 13e vloer te gaan…  To move on the 13thFLOOR.  Om mense bloot te stel aan die realiteit van God in hul eie leefwêreld.  Ons glo dat hierdie naam ons filisofie in bediening reflekteer.  

13thFLOOR bied ‘n unieke jeugweekprogram met ‘n alternatiewe bedieningstyl.  Deur dans, drama en musiek word tieners in getrek in stories wat hulle konfronteer met die realiteite van hulle eie lewens.  Na afloop van vertonings en deur middel van werkswinkels spandeer 13thFLOOR spanlede tyd in gesprek met tieners om hulle te motiveer om Jesus in hulle realiteite te vind en in Sy krag bo hulle realiteite uit te styg. 

13thFLOOR ontwikkel spanlede in lewensvaardighede, visie en leierskap.  Hulle word uitgedaag tot dieper vlakke van persoonlike en geestelike groei ten einde eendag as leiers ‘n daadwerklike verskil te kan maak – as kunstenaars, besigheidsmense, medici… watter sfeer hulle roeping hulle ookal heen lei.  Besoek gerus ons webwerf by www.13floor.net  vir meer inligting.   Navrae:  Liandi van Staden [083 412 6214 / 012-802 0955]


12.  Bybel-Media
Lees in die nuusbrief [onder "Bylaes" hieronder] meer oor die jongste Kerkbode, Kruisgewys vir leraars en puik Bybelstudiegids vir gesinne. 

13.  Teo.co.za-nuusbrief
Vandag stel ons ‘n nuwe teo-webwerf aan u bekend. Soos u sal sien, lyk dit baie mooi, is dit meer lesersvriendelik, en ons dank ons webmeester vir sy harde werk.  Hierdie eerste nuwe uitgawe word hoofsaaklik aan die verhouding Ou en Nuwe Testament gewy. Uiteraard, ‘n belangrike tema en ons het dit van verskillende kante belig. Jurie le Roux skryf dat die Bybelwetenskap ‘n tekswetenskap is, en daarom moet elke teks in sy eie konteks gelees en verstaan word. Hy illustreer dit dan aan die hand van ‘n teks uit Jesaja en Matteus. Alphonso Groenewald skryf dat die Ou Testament die fondament van die Christelike teologie is, en Gerda de Villiers vertel van Jona se interpretasiegeskiedenis. 

Daar is verder ook verklarings oor die Evangeliese Inisiatief deur die dekaan, prof Cas Vos, en dr Flip du Toit. 

Die nuwe webwerf beteken egter nie dat al die vorige bydraes weg is nie. Op die tuisblad sien u regs bo ‘argief’ en as u daarop kliek, verskyn ‘n soekfunksie waarin u net ‘n naam of ‘n woord kan tik en so kom u weer by die ‘argief’-artikels. Hoop u kom reg.
 

 

14.  Noordwes-Universiteit: Praktiese Teologie - kursusse
>>  Pastorale beradingskursus: Depressie;  Potchefstroom: 26 Julie 08, 08.00 – 13.00:  Aanbieder: Prof Wentzel Coetzer 

In hierdie kursus val die klem op die pastorale begeleiding van die depressiewe persoon. Aspekte wat onder andere bespreek sal word, is die volgende: 

Die simptome van depressie
Die rouproses en depressie

Die rol van genetika

Tien stres faktore wat depressie kan bevorder

Persoonlikheidsdinamika wat aanleiding kan gee tot depressie

Die rol van woede en angs

Wanneer is medikasie en hospitalisasie voordelig?

Basiese riglyne vir lewensvreugde en lewensin op die langtermyn

Die inhoud van hierdie kursus is gebaseer op die boek, Happiness is a choice, deur Frank Minirth en Paul Meier. Sedert dit in die laat sewentiger jare gepubliseer is, was dit ‘n topverkoper. In die nuutste uitgawe wat in 2007 gepubliseer is, is die jongste wetenskaplike navorsing rondom hierdie tema bygewerk. 
........................................................................................................................
>> Pastorale beradingskursus: Die uitdeel van Seën; Potchefstroom: 16 Aug 08, 08.00-13.00:  Aanbieder: Prof Wentzel Coetzer 

Party mense is hul hele lewe lank op soek na die seën wat hulle êrens in die verlede misgeloop het. Al het hulle jare gelede van hul ouerhuise af weg beweeg, kan die gebeure van die verlede vir hulle emosioneel steeds gebonde hou. Dikwels openbaar sulke persone dan een of ander abnormale en onnatuurlike gedrag teenoor diegene rondom hulle, wat eintlik maar net ‘n noodkreet om hulp is.  Soms is ‘n reis deur die verlede egter nodig ten einde hoop en heling te bewerkstellig. God se Woord gee ‘n bloudruk waarvolgens verhoudings geherkonstrueer kan word en die verlore seën wel op ‘n later stadium ontdek kan word.

Hierdie kursus is gebaseer op die boek, The Blessing, deur Gary Smalley en John Trent (Oorspronklik ‘n Ou-Testamentiese proefskrif wat populêr verwerk is). ‘n Studie is gemaak van al die gevalle in die Bybel waar persone geseën is en vyf tipiese kenmerke is geïdentifiseer wat deurgaans aanwesig was – hierdie vyf aspekte kan vandag steeds in verhoudinge toegepas word met wonderlike resultate. God kan dus kompenseer vir die seën wat ek misgeloop het.
........................................................................................................................  
>>  Plek: Gastehuis aan linkerkant van hoofgebou van ALS-Groep - 2 km uit Potch op JHB pad (N12) aan linkerkant 

>>  Koste: R140 (sluit in sleutelnotas)

>>  Navrae en bespreking: 0836600409 of 018-2947457 of wentzelcoetzer@telkomsa.net (huis) / wentzel.coetzer@nwu.ac.za (universiteit)
Handleiding: Te koop (opsioneel): R120
 

 

15.  Sendelinge na Japan
Missie Japan is ‘n vennootskap van die NG Kerkfamilie en ander meewerkende kerke wat vanuit Suid Afrika die verhouding met die Reformed Church in Japan behartig. Dit behels die uitstuur van sendelinge, die uitruil van studente en dosente, besoeke en die wedersydse ondersteuning van diens en getuienisprojekte.   

Missie Japan fokus veral op die eiland Shikoku en werk ten nouste saam met die RCJ, Ring van Shikoku.  Ds Tobie de Wet en sy vrou Annalie is tans daar werksaam.  Missie Japan wil graag ‘n proses begin om nog sendelinge na Japan uit te stuur. 

Kandidaatsendelinge:  Persone wat geroepe voel om as sendelinge na Japan uitgestuur te word, moet aan die volgende vereistes voldoen:

*  Roeping – sendeling na Japan vereis ‘n lewenslange verbintenis 

*  Jong leraar/leraarspaar    

*Vermoë om Japannees aan te leer 

*  Aanpasbaar in vreemde kultuursituasie en kerklike opset van die RCJ 

*  Omdat Missie Japan ‘n “geloofsending” is, sal gekeurde kandidate eers moet meewerk aan die daarstel van ‘n volhoubare ondersteuningsbasis voordat hulle finaal uitgestuur kan word

Stuur aansoeke voor 30 Junie 2008 aan:

Missie Japan 

Getuieniskantoor, NG Kerk Vrystaat 

Posbus 1399 

Bloemfontein, 9300 

getuienis@ngkerkovs.co.za of faks: 086 502 0811   

Navrae:  Dr Gideon van der Watt [051-406 6729 / 082 780 8038] 

 

 

16.  Gemeente- en Kollega-nuus
>>  Eldoraigne:  Johan van de Heever laat weet:  "Sommer so ‘n stukkie oor myself (Ons Calvinistiese agtergrond weerhou ons mos daarvan om oor onsself te deel, maar ek doen dit tog.) Ek is Desember 2007 as die Nasionale Koördineerder vir die World Community for Christian Meditation in SA aangewys (WCCM). In SA is ons maar betreklik klein met so ongeveer 8 groepe wat oor die land versprei is en ‘n e-pos verspreidingslys van so 120. Die WCCM hou hierdie jaar hulle konferensie, wat gepaard gaan met ‘n seminaar  in Mainz Duitsland. Die bekende teoloog Walter Kasper is die hoof spreker, die tema “Unity local and global”. Hulle het my uitgenooi om die 10 dae geleentheid te kom bywoon. Hulle dra my onkostes vir die 10 dae wat dan insluit, etes, verblyf, seminaar- en die konferensiekostes. Die vangplek, ek moet my vliegkostes dra. Dit bly egter ‘n wonderlike geleentheid en ek kyk nou of ek nie die vliegkostes op ‘n manier sal kan dra nie."
........................................................................................................................
>>  Francistown:  Prop Hein Bertram word DV 8 Junie 2008 bevestig as leraar.
........................................................................................................................
>>  Wespoort: hou 'n karnaval-fees op Saterdag, 2 Augustus 2008 van 08:00 tot laat namiddag!.  Waar:  Westelikes rugbyveld, h/v Transoranjeweg en Kerkstraat in Pretoria-Wes.Daar is sowat 25 stalletjies vol lekkernye, heerlike kos, allerlei artikels, kunswerke, wynveiling en nog vele meer.  'n Byeenkoms wat jy nie mag misloop nie!  Kontakpersoon:  Riana Smith [012-386 8948 / 082 753 1919

a)  Nuus buite ons sinodale gebied
>>  Brackenfell:  Vakature: Derde leraarspos. Die gemeente is geleë in die noordelike voorstede van Kaapstad en benodig 'n leraar wat hom/haar sal toespits op jeug- en gesinsbegeleiding asook om die gemeente te begelei tot groter plaaslike gemeenskapsbetrokkenheid.

Aansoeke moet gerig word aan die Voorsitter van die Kerkraad, ngbrackenfell@absamail.co.za / faks 021-981 1247  Sluitingsdatum: 17 Junie 2008

BYLAES

ADGO

PROJEKSPAN VIR MUSIEK

22 Mei 2008

Beste Gemeentebestuurder / Saakgelastigde / Skriba

Sal u asseblief so vriendelik wees om te sorg dat een van die volgende groepe hierdie brief so spoedig moontlik ontvang om te hanteer:



VIR AANDAG:Die Kerkraad se Eredienskommissie

Die Gemeente se Musiekbedieningsgroep

Die leraar(s), orrelis en/of begeleidingsgroep

Die Kerkraad

(watter van die bg. ookal die eredienssake soos aanbidding en musiek in u gemeente hanteer)
Tye en omstandighede waarbinne ons lewe het die afgelope dekades drastiese verander.  Daarmee saam het lidmate se persoonlike omstandighede en hulle geestelike behoeftes ook onmiskenbaar verander.  Ook ten opsigte van ons eredienste het lidmate deesdae ander behoeftes as 10 en 20 jaar gelede en die kerk moet hiermee rekening hou. Die veranderde behoeftes van lidmate vandag, eis ook dat ons weer sal moet kyk na die sinvolheid van ’n belangrike saak soos aanbidding in ons eredienste en veral ook na die rol wat sang en musiek daarin speel.  Hoe lyk ons sang en musiek in eredienste?  Bring dit nog lidmate daarby uit om God te ontmoet en Hom met hulle hele hart te aanbid?  Verwoord ons sang en musiek nog die behoeftes van die post-moderne mens om met God te kommunikeer?  Die ADGO se Projekspan vir Musiek, bestaande uit verteenwoordigers van FLAM, VONKK en die SA Kerkorrelistevereniging het die afgelope tyd ernstig hieroor nagedink. Liturge, en kerkmusici vanuit die klassieke en kontemporêre milieu het bymekaar gekom en besef dat die tyd vir “worship wars” verby is en dat ons in ’n nuwe tydvak van ons kerk se geskiedenis staan, met nuwe uitdagings wat ons moet aangryp. 

Vroeër vanjaar het ADGO se Projekspan vir Musiek in samewerking met Bybel-Media aan elke gemeente’n DVD gestuur wat die saak van aanbidding en die verskillende aanbiddingstyle vir gesprek op die tafel van elke gemeente gesit het.  In die DVD het ons ook beloof dat ons die gesprekke in gemeentes sal opvolg met landwye werkswinkels oor aanbidding en musiek.  

Die ADGO se Projekspan vir Musiek wil dan met groot opgewondenheid vir u die inligting deurgee van ‘n tweedaagse Winterskool vir Aanbidding en Musiek wat op 8 en 9 Augustus in Potchefstroon aangebied sal word.  Ons heg hierby al die nodige inligting en asook die inskrywingsvorms van die Winterskool aan.  Die iinskrywingsvorms is ook beskikbaar by Ester Steyn (esters@ngkerk.org.za)  of Kotie Wright (kotiew@ngkerk.org.za) tel 012 342 0092.

Predikante kan gerus daarop let dat hierdie Winterskool geakkrediteer is by die VBO Forum en dat u met u bywoning VBO punte sal verdien.

Kerkrade (veral vanuit die Noordwes, Gauteng, Vrystaat en Noord-Kaap) word gevra om in belang van die saak van aanbidding in ons gemeentes hulle predikante, orreliste, begeleidingsgroepe en ander betrokkenes na die Winterskool te stuur en dit te sien as indiensopleiding.  Ons doen ook ’n baie ernstige beroep op kerkrade om tog die reis-, verblyf en inskrywingskoste van hulle leraars, orreliste en ander betrokkenes na die Winterskool te betaal of andersins dit dan ruim te subsidieer.

Die Winterskool in Potchefstroom sal verder opgevolg word met ’n soortgelyke Lenteskool vir Aanbidding en Musiek op 24 en 25 September 2008 by Stellenberg-gemeente in die Wes-Kaap.

DS. JJ LOUW:  VOORSITTER: ADGO PROJEKSPAN VIR MUSIEK


PROGRAM  VRYDAG 8 AUGUSTUS 2008
	08:00-08:30 
	Registrasie

	
	KOFFIE EN BESKUIT

	08:30-08:35 
	Reëlings ens

	08:35-08:45
	OPENING (Hooflokaal)

	08:45-09:00
	INLEIDING – Musiek en liturgie    - Dr Ferdie Clasen

	09:0010:30
	SESSIE I:  HOE LYK  GOEIE AANBIDDING    -  Dr Johan van der Merwe

	10:30-10:45
	TEE EN VERVERSINGS

	10:45-13:00
	SESSIE II:  AANBIDDING-STYLE IN DIE PRAKTYK 

Klassiek – Dr. André Bartlett
Kontemporêr – Ds. Faani Engelbrecht

Meditatief – Dr. Breda Ludik

Blended -  Dr. Johan v/d Merwe

	
	

	
	

	
	

	
	

	
	

	13:00-14:00
	MIDDAGETE 

	
	UITSTALLING:  Boekery

	14:00-15:15
	SESSIE III:  DIS HOE DIT IS 

Paneelbespreking onder leiding van Neil Büchner 

-  Dr. André Bartlett
-  Ds. Faani Engelbrecht

-  Dr. Breda Ludik

-  Dr. Johan v/d Merwe

-  Dr. Ferdi Clasen  

-  Twee musici

	
	

	
	

	
	

	
	

	
	

	
	

	15:15-15:30
	TEE EN VERVERSINGS

	15:30-17:00
	SESSIE IV: SPIRITUALITEIT EN MUSIEK  -  Dr. Breda Ludik

	17:00-17:45 
	INLIGTINGSESSIE OOR FLAM & VONKK EN OOR KOPIEREG
-  Ds. Jacques Louw   - voorsitter van VONKK

-  Ds. Faani Engelbrecht  - voorsitter van FLAM

	18:00
	AANDETE

	19:00-20:30
	BELEWINGSDIENS

’n Geleentheid waar die kursusgangers die 4 aanbiddingstyle prakties in ’n aanbiddingsessie kan beleef

	
	

	
	

	
	

	20:30
	VERDAAG

	
	


PROGRAM SATERDAG 9 AUTUSTUS 2008
08:00 -08:15 Dagopening

ORREL WERKSESSSIES  (1 uur Sessies):  8:30; 9:30; 12:00 

Aanbieders:  Wim Viljoen, Daleen Kruger, Colin Campbell en Diederick Basson.  By elke sessie word die volgende aangebeid

Afd A Sessie I Orrelbegeleiding in praktyk

Afd B Sessie II Eietydse liturgiese orrelmusiek

Afd C Sessie III Kerkliedbegeleiding vir beginners
Sessie I/II/III 

PREDIKANTESESSIE
08:15-10:15  SESSIE I:  MEDITATIEWE EREDIENSTE: Inleiding met ’n praktiese sessie aaneenlopend (Breda Ludik)          

10:45-12:45 SESSIE II:  LITURGIESE VAARDIGHEDE: Praktiese vaardighede vir die predikant tov die liturgie;  Ferdie Clasen

· Liturgiese kreatiwiteit 
· Basiese gebruik van Power Point;

· Himnologiese vaardighede

KLAWERBORD (KEYBOARD) EN BASKITAAR AFDELING
08:00-10:15  Opleiding  

10:45  Wegbreeksessies 

KANTORY
Dit sal uit 1 Sessie bestaan, wat 2 keer herhaal. 

Daar sal gekyk word na nuwe, praktiese planne om die kantory sinvol by die liturgie te laat inskakel. Klem sal geplaas word op kleiner groepe sangers en makliker, meer toeganklike verwerkings. Nuwe geskikte kantory liedere sal aan die kursusgangers beskikbaar gestel word en enkele liedere sal op versoek in ‘n werkswinkelsituasie as voorbeelde verwerk word. Bring gerus versoeke saam, asook notepapier.

PRAKTIESE OPLEIDING VIR DIE ORRELIS

WINTERSKOOL POTCH  8-9 AUGUSTUS 2008

ALGEMENE BENADERING

· Al die sessies in hierdie afdeling berus op individuele praktiese onderrig (een tot een).

· Op die inskrywingsvorm dui die orrelis die standaard van spel/ervaring aan sodat hy ooreenkomstig onderrig kan ontvang.

· Deelnemers ontvang vooraf studiemateriaal wat voorberei moet word.

· Orreliste bring ook die disposisies van hulle eie orrel saam sodat dit betrek kan word in die beplanning van registrasie.

AANBIEDERS EN INSTRUMENTE

Onderrig word gegee deur bekende en ervare orreliste.

Die twee orrels in die konservatorium word gebruik en nog twee/drie in nabygeleë kerke.

Verloop van onderrig 

· Die 3 afdelings vind gelyktydig plaas in die onderskeie venues met verskillende dosente

· Elke les duur 45 minute

· Orreliste kan vir ‘n maksimum van 2 Afdelings aanmeld

· Die organiseerders sal die skedule uitwerk

· Kursusgangers is welkom om in te sit by onderrigsessies

AFDELING A: ORRELBEGELEIDING IN PRAKTYK

INHOUD

· In hierdie sessie word orrelbegeleiding in verskillende style gedoen. Daar word begin met die tradisionele koraalstyl (vierstemmig) en dan voortgegaan met begeleidings vir moderne liedere. 

· Basiese beginsels van goeie gemeentesangbegeleiding word weer opgeskerp.

· Die benutting van registrasie as deel van geslaagde begeleiding word weer uitgelig. Die fokus val daarop om die sterk punte van die orrelklank ten volle te benut.

Die orrelis moet hier reeds oor ‘n mate van tegniese vaardigheid beskik. Tegniese probleme sal ook behandel word.
MATERIAAL

Kursusmateriaal word na die inskrywing ontvang is aan die kursusgangers gestuur vir voorbereiding. 
AFDELING B: HEDENDAAGSE LITURGIESE ORRELMUSIEK 

INHOUD

· Hierdie sessie het ten doel om nuwe orrelmusiek wat relevant is vir die hedendaagse erediens aan die kursusganger bekend te stel in ‘n praktiese les. Die klem sal val op bruikbare musiek van goeie kwaliteit wat meer toeganklik is vir die moderne lidmaat. In hierdie afdeling kan musiek met of sonder pedaal behandel word.

· Die orrelis word bekendgestel aan verskeie bundels met eietydse kerkliedverwerkings om voortdurende  groei in ontwikkeling van orrelrepertorium vir die erediens aan te moedig

· Daarvoor is talle nuwe bundels met orrelverwerkings beskikbaar wat musiek van goeie standaard maar in ‘n meer kontemporêre styl aanbied. Met die musiek wat gespeel word, moet die orrelis daarin kan slaag om die besondere waarde van die orrel binne die moderne erediens te kan uitlig.

· Vir hierdie afdeling word die stukke uitgesoek volgens die standard van die orrelis soos aangedui op die inskrywingsvorm

MATERIAAL

Kursusmateriaal word na die inskrywing ontvang is aan die kursusgangers gestuur vir voorbereiding. 

AFDELING C: KERKLIEDBEGELEIDING VIR BEGINNERS

INHOUD

· In hierdie sessie word beginner orrelis ingelei in die tegnieke van begeleiding met die gebruik van die pedaal. Die klem sal val op die tegniese beheer van manuaalspel in kombinasie met eenvoudigde pedaalpartye wat afgelei word uit vereenvoudigde harmonisasies.

· Die gebruik van goeie vinger- en voetsettings moet ontwikkel word om die orrelis in staat te stel om selfstandig kerkliedere te kan voorberei vir die erediens.

· Die hantering van musikale frasering en registrasie op die orrel sal ook aandag kry

MATERIAAL

Kursusmateriaal word na die inskrywing ontvang is aan die kursusgangers gestuur vir voorbereiding. 

++++++++++++++++++++++++++++++++++++++++++++++++++++++++++++++++++++++++++++++++++++++++++++++++++++

BYBEL-MEDIA NUUSBRIEF 9/2008

Lees in die jongste uitgawe van Kerkbode: 
· Xenofobie: die humanitêre ramp is skande!

· Waarom mense steeds kan glo – ‘n antwoord aan George Claassen

· Ek het my geloof teruggevind – Joan Hambidge

· Biskop Paul Verryn – ‘n barmhartige Afrikaan

· EI en Tukkies grom steeds vir mekaar

· Eerste ekumeniese byeenkoms vir dowes word gehou

· “Tsoenami” wag op mensdom oor internet-seks” – Patrick Carnes

· Cecile Cilliers: steeds geseënd op 75

· Wat maak ‘n dominee “goed”?

· Hoe los die kerk sy probleme op?

· God se boerderybeginsels kan groot “mens-oes” oplewer
Kruisgewys praat padlangs oor rassisme

Die jongste uitgawe van Kruisgewys is pas aan alle NG-dominees en Afrikaans-sprekende leraars van die VGK gepos (2 084 eksemplare).

Dié uitgawe word aan rassisme as onderwerp gewy "omdat die Moderamen van die Algemene Sinode van die NG Kerk met bekommernis kennis geneem het van die voortslepende rassisme van alle kante wat voortgaan om verhoudings in ons samelewing te vertroebel", skryf dr Kobus Gerber, Algemene Sekretaris, in die redaksioneel. 

"Die Moderamen is oortuig dat die NG Kerk graag méér wil doen om lidmate op die pad van versoening en die bekamping van rassisme te begelei."

Die uitgawe bevat boeiende artikels oor gemeentes soos Kovsie-kampus wat met 'n multikulturele bediening begin het, en 'n Ghanese prediker wat in die PE-middestad 'n vennootskap met die NG Gemeente PE-Sentraal gevorm het. 'n Prokureurslidmaat skryf oor rassisme vanuit 'n nie-dominee se perspektief en vra onder andere: 

"Ek mag myself troos met die gedagte dat ek nie 'n rassis is nie, omdat ek nie aktief aan die grappe, e-posse en SMS'e meedoen nie. Ek ondersteun immers sending in Transkei en Mosambiek en aksies onder straatkinders in Port Elizabeth. Ek gee geld vir vigswesies en vir 'n sopkombuis in 'n swart gebied. Maar hoekom stuur mense wat my ken steeds van tyd tot tyd vir my uiters rassistiese SMS'e of e-posse? Hoekom vertel 'n vriend 'n rassistiese grap vir my by die braaivleisvuur? Is ek aandadig aan die skep van '"veilige ruimtes" waar dié soort goed maar kan plaasvind?"

Kruisgewys se artikels is ook elektronies beskikbaar op www.bybelmedia.co.za of by www.gemeentes.co.za (die webtuiste van die Gemeentedienste-Netwerk GDN).

Lekker eietydse Bybelstudiegids – bestel dadelik
Magla – die dogter wat buite die boks gedink het deur Christelle Bekker en Nico Simpson verskyn 30 Mei by Bybel-Media teen R79.95

40 (minder bekende) Bybelkarakters waaroor gesinne saam kan lees, gesels en groei. Prikkelende stukke vir ‘huisgodsdiens’, gemaklike en informele aanslag met ’n interaktiewe formaat. 

Ons weet dat gesinne die eintlike plek is waar geloof geleer en geleef word. Een van die opbouendste gewoontes van ’n gesin is om gereeld saam die Here te ontmoet en te aanbid. Dit word ’n reis wat gesinne se geloof versterk en hulle aanmekaar bind.

In Magla – die dogter wat buite die boks gedink het word 40 cool Bybelkarakters, waarvan die meeste minder bekend is, uit hulle wegkruipplek in die Bybel gehaal. Hulle kon net sowel vandag geleef het, want hulle is mense net soos ons, met dieselfde giere, drome, vrese en hang-ups. 
Hierdie Bybelkarakters sal elke gesin baie gee om oor te dink en te praat.

Inligting, Navrae en Diensverskaffing:

Skakel 0860 26 33 42

Of stuur jou bestelling per e-pos na: bestel@bmedia.co.za
Of koop direk met jou kredietkaart op die webtuiste: www.bybelmedia.co.za

